

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը)
ՀՀ կառավարության 2023 թվականի նոյմեբերի 9-ի N 1956-Լ որոշմամբ (այսուհետ՝ Որոշում) 2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում գտնվող Լեռնային Ղարաբաղի բնակիչներին (այսուհետ՝ հյուրընկալվող) ժամանակավորապես հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերին (այսուհետ՝ հյուրընկալ) սեպտեմբերի ամսին ևս կտրամադրի սոցիալական աջակցության: 
Որոշման 3-րդ կետի համաձայն՝ մինչև 2023 թվականի դեկտեմբերի 10-ը անհրաժեշտ է ՀՀ կառավարություն ներկայացնել առաջարկություն Որոշմամբ նախատեսված սոցիալական աջակցության տրամադրման ֆինանսավորման նպատակով Հայաստանի Հանրապետության 2023 թվականի պետական բյուջեում վերաբաշխում կատարելու վերաբերյալ:

1.1. Կարգավորման հարաբերությունների ներկա վիճակը և առկա խնդիրները 
Նախագծի ընդունման դեպքում ՀՀ կառավարության 2023 թվականի հուլիսի 27-ի N 1287-Լ որոշման շրջանակներում տրամադրվող սոցիալական աջակցությունը կտրամադրվի նաև 2023 թվականի սեպտեմբեր ամսվա համար, ինչպես նաև այն հյուընկալները ովքեր 2023 թվականի հունի-օգոստոս ամիսների համար չէին ներկայացրել դիմումներ աջակացությունը ստանալու նպատակով, դիմել են Որոշմամբ հաստատված ժամկետներում: 
Հյուընկալներին ՀՀ կառավարության 2023 թվականի հուլիսի 27-ի N 1287-Լ որոշման շրջանակներում սոցիալական աջակցություն տրամադրելու համար անհրաժեշտ է 103.310.500 դրամ: ՀՀ պետական բյուջեով հատկացված միջացներից առկա է 89.332.500 դրամ: 
Այսպիսով առկա է լրացուցիչ ֆինասական միջոցների՝ 13.978.000 դրամի հատկացման անհրաժեշտություն, արդյունքային ցուցանիշների փոփոխություն չի ակնկալում:

1.2. Առկա խնդրի առաջարկվող լուծումը 
Նախագծով առաջարկվում է համապատասխան փոփոխություններ և լրացումներ կատարել ՀՀ կառավարության 2022 թվականի դեկտեմբերի 29-ի N 2111-Ն որոշման մեջ, որով կհատկացվի 13.978.000 դրամ՝ ՀՀ կառավարության 2023 թվականի հուլիսի 27-ի N 1287-Լ որոշման շրջանակներում աջակցություն տրամադրելու համար։ 

2. Կարգավորման առարկան 
Ներկայացվող նախագծով կարգավորվում են 2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի բնակիչներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ծախսերի փոխհատուցման սոցիալական աջակցություն տրամադրելու հետ կապված հարաբերությունները:

3. Իրավական ակտի կիրառման դեպքում ակնկալվող արդյունքը 
2022 թվականի դեկտեմբերի 12-ից Լաչինի միջանցքի արգելափակման հետևանքով Հայաստանի Հանրապետությունում Լեռնային Ղարաբաղի բնակիչներին ժամանակավոր հյուրընկալող կացության կազմակերպման ծառայություններ իրականացնող իրավաբանական անձանց և անհատ ձեռնարկատերերի ֆինանսական վիճակի բարելավում:

	4. Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախարարությունում առկա տեղեկատվության համաձայն անհրաժեշտ է լրացուցիչ ֆինանսնական միջոցներ՝ 487 հյուընկալվողի համար:
103.310.500 դրամ - 89.332.500 դրամ= 13.978.000 դրամ
[bookmark: _GoBack]		Որոշման շրջանակներում տրամադրվող սոցիալական աջակցության համար անհրաժշետ լրացուցիչ ֆինասական միջոցները կհատկացվեն ՀՀ պետական բյուջեի 1205 ծրագրի 12031 միջոցառումից (2022թ. սեպտեմբերի 13-ից Հայաստանի Հանրապետության տարածքի նկատմամբ ադրբեջանի կողմից սանձազերծված լայնածավալ ագրեսիայի հետևանքով վիրավորում (վնասվածք) ստացած կամ հոգեկան առողջության խնդիր ձեռք բերած զինծառայողների  սոցիալական աջակցության տրամադրում), արդյունքային ցուցանիշների փոփոխություն չի ակնկալվում: 

5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը կապված է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված Կառավարության 2021-2026թթ ծրագրի «6. Ինստիտուցիոնալ զարգացում» գլխի «6.6. Տարածքային կառավարում և տեղական ինքնակառավարում» բաժնի «Տարածքային համախմբվածության բարձր մակարդակի ապահովում՝ հատուկ ուշադրություն դարձնելով սահմանամերձ տարածքներին՝ անցում կատարելով սոցիալական աջակցության մեխանիզմներից դեպի տնտեսական զարգացման մեխանիզմների ներդրմանը» հետ:
